Космическӧй научно-производственнӧй шӧринкӧд ӧтувъя удж отсалас дінмуын кыпӧдны обороналысь, безопасносьтлысь тшупӧдсӧ да бурмӧдны экология боксянь мониторинг

Та йылысь юӧртіс Коми Республикаса Юралысь Вячеслав Гайзер М.Хруничев нима космическӧй научно-производственнӧй канму шӧринӧс петкӧдлысьяскӧд ёртасьӧм йылысь  помшуӧмъяс видлалӧм бӧрын.

Аддзысьлісны талун Сыктывкарын «Ангара-А5» сьӧкыд класса ракета Плесецк космодромсянь медводдзаысь лэдзны дасьтысьӧм кузя мероприятиеяс серти, кутшӧмӧс планируйтӧма 2014 во пом кежлӧ. Коми Республика мутасӧ вермасны усьны ракеталӧн юкӧнъяс. Та бӧрся видзӧдӧм могысь кутас уджавны специализируйтӧм мобильнӧй комплекс.

Научно-производственнӧй шӧринлӧн стратегическӧй туялӧмъяс да ракетно-космическӧй техника сӧвмӧдны планируйтан департаментса юрнуӧдысь Олег Роскинкӧд сёрнитігӧн Коми Республикаса Юралысь Вячеслав Гайзер пасйис, мый дінму мутасын мобильнӧй комплекслӧн уджыс зэв колана. Коми Республикаса Веськӧдлан котыр да М.Хруничем нима шӧрин костын кырымалӧм артмӧдчӧм серти, комплекс оз кут сӧмын видзӧдны, кытчӧ вермасны усьны ракеталӧн юкӧнъясыс, но и участвуйтны овмӧс уджын. Торйӧн нин, видзӧдны сы бӧрся, медым мусир проводъясын эз ло утечка, туявны вӧрса пӧжаръясысь, вӧр кералан зонаяс да мукӧдтор.

Аддзысьлӧм бӧрын видзӧдлісны ветлӧдлан комплекс — автономнӧй система, кытчӧ пырӧ веськӧдлан мобильнӧй база, мый арталӧма кык вежон чӧж 10 мортлы асшӧрысь олӧм вылӧ, мастерскӧй, кык вездеход, йитчӧм вылӧ оборудование. Матысса кадӧ комплекссӧ индасны дислокация местаӧ, кӧні сійӧ кутас видзӧдны медводдзаысь лэдзӧм «Ангара-А5» ракета бӧрся.   
